
Den Hues zu Létzebuerd

Wou gétt et en nach? Hélleft e schiitzen!
Matmaach-Aktioun a méiglech Schutzmoossnamen

) £2

oekozenter mouvement
pafendall écologique




Nom Erfolleg vun der ,Aktioun Kéisecker” an der ,Aktioun Schléifer”,
rifft de Mouvement Ecologique an den Oekozenter Pafendall 2024 zur
LAktioun Hues"” op. Et geet ém den Hues (,Feldhase” an op Latain
~Lepus europaeus”) deen hei zu Létzebuerg virkénnt.

D’Zil vum der yAktiown Huyes”:

Dewm Hues 2u létzebwerg schi&tzen!

Rausfanme wou et wach Huese gétt

Mir géife gare mat lech e bessert Bild
kréien, wou sech désen aartleche Gesell
mat de laange Laffelen nach a Létzebuerg
erémdreift. Spillt mat eis Paparazzi am
Déngscht vum Naturschutz, knipst Ar Beo-
bachtungen a gitt se iwwert ,iNaturalist”
eran oder mellt se eis per Mail!

Duerch besser Donnéeé kénne bes-
toend Huese-Populatioune geschitzt an
d'Uspréch, déi dés Déieren un hire Liewens-
raum stelle, besser identifizéiert ginn.
Mat déser Aktioun soll awer och op de
Schutz vun hire Liewensraim opmierksam
gemaach a sensibiliséiert ginn.

Well: déi méi al Huese vun lech kennen
e vlait nach aus hirer Kandheet, ma déi
méi jonk Semester hu vldicht nach ni e
gesinn ...?

Et gett der wamlech ammer mawner ...

Zu Létzebuerg gétt et zénter der Métt
vum leschte Joerhonnert émmer manner
Huesen. Dést spigelt sech an den Zuele vun
de geschossenen Huesen erém: goufen
ugangs der 50er nach 13.000 Huesen a
Létzebuerg geschoss, sou waren et 2021/22
just nach 300 (Quell ANF 2023).

Dést ass e Réckgang vun 98 %!

Déi niddreg Zuele komme wuel och
deelweis well d'Aart a Weis wéi dJuegd
bedriwwe gétt geannert huet. Ma dat
ass awer net den Haaptgrond. De Réck-
gang ass virun allem och drop zeréckze-
féieren, datt der einfach manner do sinn.

E wéssenschaftlechen nationale Monitoring
vun der Huese-Populatioun misst onbe-
déngtagefouertginn, fir aktuell a verlasslech
Zuelen ze kréien.

D'Witterung am Fréijoer kann och e staarken
Afloss op dlwwerliewe vun de jonken
Huesen hunn. Ass e Fréijoer extrem fiicht,
dann iwwerliewen der manner. Mee bei méi
stabille Populatioune ginn dés Verloschter
besser ausgeglach. De Grond fir de Réck-
gang vum Hues ass net am Wieder an an
der Juegd ze sichen, mee um Wandel an
eiser Landschaft, virun allem duerch
d’Landwirtschaft.



Liewensraum aw Em‘dmwg
Wat brauch dew Hyes ?

Och wann e mol am Bésch ze gesinn ass,
sou ass den Hues bei eis en typesche
Bewunner vun der oppener Landschaft, do
wou Landwirtschaft bedriwwe gétt.

Als urspringleche Steppenbewunner, halt
en sech gar op waarmen, dréchene Plazen
op. Dorobber verspreet brauch en sou-
genannten ,Strukturelementer”: en Eck
dee brooch lait, eng Strdif aalt héicht

Gras téscht de Stécker oder laanscht de
Wee, eng Heck asw. Hei fénnt hee genuch
Plaze wou e sécher verstoppt si kann an och
genuch ze friesse fénnt.

Um Menu vum Hues sti Grieser a Kraider
(virun allem fetthalteger), an och mol
Friichten a Schuel vun de Beem am Wanter.
Am |éifsten ésst en ab der Dammerung a
frésst pro Dag bis knapp iwwert e Kilo.

Wat schued him ?

D'Huese leiden énnert dem Mangel u Struk-
turen an eiser Landschaft. Ennert Struktu-
ren versteet een hei Hecken, eng Straif net
geméinte Gras, en Eck dee brooch lait...
Duerch déi feelend Deckung si souwuel déi
al, wéi och besonnesch déi jonk Huesen
hire Friessfeinden méi ausgesat. E weidere
Problem fir déi kleng Huese sinn d'Buedem-
beaarbechtung op deene groussen Akeren,
d'Schleefen an dat fréit Méinen op (Silos-)
wisen. Vill jonk Huesen iwwerliewen déi
éischt Wochen dowéint net. D'Vegetatioun

op de staark gedungte Parzellen ass dono
sou dicht, datt d'Huese just an de Spuere
vum Trakter asw. duerch d'Stécker kommen.

Wat méi gedlngt a gesprétzt gétt, wat et
och manner Vvillfalteg Kraider gétt. Den
Hues huet garen e variéierte ,plat du jour”
aus verschiddene Kraider - leider gétt et a
gesprétzte Monokulturen a Siloswisen net
méi déi néideg Varietéit. Déi fréier Villfalt
vu Grieser a Kraider op den Heewisen an
Akeren huet duerch Dunger an Herbiziden
immens ofgeholl.



Wann um Aker awer mol Wéllkraider ze
fanne sinn, da kénnen se duerch d'Herbi-
zidbelaaschtung géfteg fir d’'Huese sinn.
AKrankheetenhuméienhéijenimpaktopdéi
duerch Narungsmangel scho geschwachten
Huesen.

Dobai kénnt, datt et sou kraiderraich Bioto-
per insgesamt net méi vill gétt a wann, da
leien ze wait vuneneen ewech. De staarke
Stroosseverkéier an déser zerschniddener
Landschaft (Létzebuerg lit op der Plaz 1 an
der EU!) dréit seng Affer.

Eegewqmte vum Hues

Vu boxenden Huesen aw DOppelbdymchtwhg

Mat den Temperaturen am Februar,
déi an d'Luucht ginn, kénnt den Hues
a Fréijoersstémmung. Déi Fréijoersge-
filler dreiwen déi soss éischter nuetsaktiv
Déieren am Dag op d'Gewan... sou sinn
d'Chancen an de kommende Woche grouss
fir mol een Z'erblécksen, well se sech oft zu

puererémdreiwen, and'Wollkréien areegel-
recht ,boxen”. Dést sinn awer net just
d'Mannercher, och d'Weibercher maachen
hei mat. Si testen an dése ,Kampf“ ween de
Staerksten ass.

D'Weibchen tréfft da sai Choix a wielt sech
sdi Partner aus. Dat kénnen der awer och
mol méi sinn: innerhalb vun engem Worf
kénne puer Pappen derbai sinn. En plus
kann d'Weibche warend et erwaart, glaich
nach emol befrucht ginn, also eng ,Doppel-
schwangerschaft” ausdroen - eng Upas-
sung vun der Natur fir génschteg Zaiten
optimal ausnotzen ze kénnen. Emol op
der Welt, bleiwen déi Jonk de gréissten
Deel vum Dag aleng, d'Weibche kennt just
1-2 mol am Dag bei se fir se ze nieren. No
engem Mount sinn déi Kleng dann op sech
gestallt. D'Weibche ka bis véier Mol am Joer
2-4 Klenger kréien.

Gawnz schei, um qui-vive a séier!

Den Hues ass e scheitavirun allem en nuets-
aktiivt Déier. Heen ass e Mamendéier an zielt
zu den ,Hasenartigen”. Zum lwwerliewen
brauch e Plaze fir sech ze verstoppen, well
zu senge Feinde gehéieren de Fuuss, Uhu,
Graifvigel, de Wollef an och de Ménsch.
Duerch seng saitlech um Kapp posi-
tionéiert Aen huet hee quasi eng , Allround*-
Vue, an iwwerwaacht opmierksam wat
ronderém hee geschitt. Heen ass heemlech
a probéiert net gesinn ze ginn - duerch
sdi Pelz gutt getarnt dréckt en sech ganz
platt op de Buedem a réischt am leschte
Moment spréngt en op a sprint mat
70 km/h fort! Dobaéi leeft en am Zickzack
a mécht och mol grouss Spréng fir seng
Verfollger lass ze ginn.



Hues eder Kanéngehen?

Den Hues énnerscheet sech duerch seng
Héicht (bis zu 75 cm wann e sétzt), déi laang
hénnescht Been an d'Oueren (schwaarz
Spétzen) daitlech vun deene méi klenge
Kanéngercher. Sai Pelz ass am Summer
roudelzeg-brong, d'Kanéngche mat der méi
gedrongener, ronner Statur geet méi an
dat Grot. Den Hues ass en Eenzelganger,
grueft sech kee Bau, mee schléift a senger
Kailchen aus plattgedrécktem Gras aus
dar e bei Gefor réischt am leschte Moment
opspréngt an am Zickzack fortleeft. Déi
gare méi geselleg Kanéngercher halen sech

Hues

(ldngelzeg Gestalt)

Laang Oueren,
schwarz Spétzen >

Hell Ae mat
orange-gieler Iris

Meléierte Pelz,
rout-brong am
Summer, méi gro
am Wanter

._‘

Waisse Bauch

...

Laang hénnescht Been

generell méi no bei hirem Bau am Buedem
op a lafe keng sou wait Distanze wéi den
Hues, mee siverschwanne bei Gefor séieran
hirem Bau.

Falls der wéll Kanéngercher gesitt, kénnt
Dir déi natierlech och gére mellen. Hinne
geet et anlech schlecht wéi den Huesen,
och si si net méi esou heefeg. Dat lait
dorunner, datt d'Landschaften anescht
genotzt ginn an esou zerschnidde sinn, ma
besonnesch awer u verschiddene Krank-
heeten, wéi Myxomatose.

Kanéngchen

(méi kleng ronn Gestalt)

Kuerz Oueren a keng
schwaarz Spétzt

Q4

Daischter Aen
Grobronge Pelz 4
Q
Hellgroe
.. Bauch
A

‘4

Kuerz hénnescht Been



Mir kéwnew all zesummen dew Hues schiitzen

Fir eng wohalteg Landwirtschalt an eng
strukturéiert Landschalt antrieden

Duerch eng villfalteg, klengstrukturéiert
Landwirtschaft, déi nohalteg bewirtschaft
gétt (ouni Pestiziden, manner Dunger a mat
enger Rotatioun vu Kulturen, wou Hecken,
spéit geméinte Wisen, Brooch- a Bléistraifen
hir Plaz hunn) férdert een den Hues. Grouss
Flachen a Schléi solle mat Randstraifen,
woujustganzspéitodersporadeschgeméint
gétt, ausgestatt sinn.

Broochen siméttlerweil zwar e verpflichtend
Element fir europdesch Agrarsubventioune
ze kréien - leider sinn se awer och de Spill-
ball vun dar Politik. Bei Krisen (Ukrainkrich,
Agrardiesel) gi se Emmer nees fale gelooss
an als manner wichteg a net méi ver-

pflichtend fir Subsiden ze kréien ugesinn.

Biologesch Landwirtschaft ass e ganz
grousse Schrétt an déi richteg Richtung,
ma leider schreift och si keng Reegele fir
spezifesch Strukturelementer vir.

Wat st kowkret Moosswamen, déi op
ewnerschiddlechen Niveawew émgesqt kéwne ginm?®

Als Gemeng sollt Dir e.a.:

-de Projet ,Natur genéissen” énner-
stétzen, deen d'Direktvermaartung téscht
Kiche vu Maison relais mat landwirtschaft-
leche Betriber, déi bestémmten Natur-
schutzkrittaren op hire Flachen erféllen,
férdert. D'Maison relais vun dése Gemenge
befollegen hirersdits beim Akaf wvu
Liewensméttel e Cahier de charges mat
Virgaben zum Undeel vun Natur ge-
néissen-, Bio-, Regional-Produiten a.v.m.
Méi Infoen hei: www.projekte.oekozenter.
lu/projets/natur-geneissen/

- Ar landwirtschaftlech Terrainen esou
verpachten, datt op Dunger a Pestizide
verzicht muss ginn a pro Joer eng Straif net
geméint oder als Akerbrooch leie bleift.

Als Bewirtschafter:in vu
landwirtschaftleche Flache kénnt Dir e.a.:

-Ar Fliche biologesch oder naturver-
traglech extensiv notzen, eng villsaiteg
Fruchtfolleg virgesinn, Brooch-, Bléi- oder
Akerrandstraifen uleeén. All dés Mooss-

name kénnen duerch Okoreegelungen
oder Biodiversitéitsprogrammer finanziell
geférdert ginn.

- éiert Hee oder Silo gemaach gétt, grad
wéi et beim Réikitz gemaach gétt, d’Flach
ofgoen oder mat enger Dron kontrol-
léieren ob sech keng jonk Huesen am
héije Gras verstoppen. Grouss Schléi
émmer vu Bannen no Bausse méinen,
esou datt déi jonk Huesen als Nestfluchter
eng Chance hu fortzekommen.

Als Jeeér:in kénnt Dir e.a.:

-keng Huese schéissen, och net wann
se am Bésch lafen. Et ass méi wichteg de
Bestand vum Schuelewéld ze reduzéieren.



Als Bierger:in kénnt Dir e.a.: - de Projet «<Natur genéissen» als Parade-

-lech bei Arer Gemeng derfir asetzen, beispill fir d'Kombinatioun vun enger via-
datt Gemengenterrainen an der Gewan bler Produktioun a Ko“mblnat!_oun mat effi-
naturvertréiglech bewirtschaft a Broochen kassem Naturschutz énnerstétzen;
oder ongesprétzten Akerrandstraifen - d'biologesch Landwirtschaft nach vill méi
ugeluegt ginn. Et ass wichteg, datt Awun- férderen, an z.B. derfir suergen, datt et
ner:inne vun enger Gemeng weisen, datt si an all éffentlecher Kantin biologesch
hannert esou Projete stinn an dés Erwaar- Liewensméttel aus Létzebuerg gétt.

dungen och un hir Gemeng weiderginn.

_duerch Are perséinleche Konsum déi Als Emwelt- a Biodiversitéitsministére

biologesch an naturno Landwirtschaft aus sollt Dire.a.:
dem Land énnerstétzen. Mam Kaf vu Bio- -de  nationalen Naturschutzplang
Miel énnerstétzt een z.B. dem Hues sai (PNPN3) vill méi konsequent émsetzen.
kraiderraichen Aker-Liewensraum. Dése leet kloer Ziler fir de Naturschutz
-Beim Spadséiere goen den Hond an am Oppeland fest, déi bis 2030 mussen
d'Léngt huele fir ze vermeiden, datt déi erreecht ginn an hélleft e.a. de Liewens-
jonk Huesen (an aner wéll Déieren wéi raum vum Hues ze schitzen. Leider hapert
Léiercher) net onnéideg an hirem Liewens- et am Moment nach un der Vitesse vun
raum gestéiert ginn. der Emsetzung. Hei missten d'Natur-

schutzakteuren um Terrain nach méi
geziilt bei der Emsetzung vu Moossnamen
énnerstétzt ginn.

-lech duerch Art Walverhale fir eng
naturvertréiglech EU-Agrarpolitik asetzen,
sou datt et sech fir d’'Baueren nees lount
naturvertréiglech ze wirtschaften. - Zousatzlech mussen awer och zesumme

mam Landwirtschaftsministéere Mesuren

getraff ginn, déi Naturschutz op land-

-landwirtschaftlech Betriber, déi déi ge- wirtschaftleche Fliche férderen (z.B wéi
nannte Strukturelementer scho méi wéi uewe genannt).

10 Joer fraiwélleg erhalen, aktiv belounen!
Fir all Betriber soll d’Ausbezuele vun
de landwirtschaftleche Primmen un
d’Erhale, Schafen oder Neiplanze vun 3 %
Strukturelementer op hire landwirtschaft-
leche Flache gekoppelt sinn. Dés Ree-
gelung sollt net als Plooschter bei all Kris - Keng weider Zerschneidung vun der
ausser Kraaft gesat ginn. Landschaft méi zouloossen.

Als Landwirtschaftsministére sollt Dir e.a.:

DJuegd op den Hues verbidden;

E wéssenschaftleche Monitoring ém-
setzen, datt d’'Entwécklung vun der Huese-
populatioun richteg dokumentéiert gétt;



Vum Hwese-gchutz
profitéieven och vill aner Déieren!

Wann dem Hues duerch eng méi villfalteg a strukturéiert Landschaft gehollef gétt,
profitéieren eng ganz Rétsch aner Déierenaarten och dovunner, wéi z. B. vill Pdiperleken awer
och d'Schwaarzbréschtchen, de Kéiseker an d'Feldhong!

Och si leiden énnert der ausgeraumter Landschaft, de plakege Stécker a mangelnder
Diversitéit.

Jwegd op dew Hues trotz
der Gefjor vm Ausstierwen?

D'Fro deet sech op firwat d’Juegd op den Hues iwwerhaapt nach Eémmer
erlaabt ass (aktuell Juegdzait vum 1. Oktober-22. Dezember), obwuel
d'Bestandzuelen vum Hues esou offensichtlech réckgangeg sinn? Et ass
kloer, datt dJuegd net de Grond fir de Réckgang ass, mee wann de Bestand
vum Hues scho vill méi kleng gétt duerch d'Verannerung vun der Landschaft,
gétt en duerch d'Juegd weider onnétz belaascht. E Moratoire op dJuegd vum
Hues sollt duerfir fir e puer Joer geluecht ginn.

Erausgi vu Mouvement Ecologique asbl an Oekozenter Pafendall asbl
meco.lu / oekozenter.lu
Mat der finanzieller Ennerstétzung vum Ministere fir Emwelt, Klima a Biodiversitéit



Wér kéwnt Div ew Hues mellew ?

Bwbachtungeh eraschéckenm - iNaturalist

De Mouvement Ecologique an den Oekozenter Pafendall wélle mat Arer Héllef erausfannen,
wou et nach iwwerall Huesen zu Létzebuerg gétt. Esou kénne bestoend Populatioune besser
geschitzt an d’'Uspréch, déi dés Déieren un hire Liewensraum stelle, besser identifizéiert ginn.
Mat déser Aktioun soll awer och op de Schutz vun hire Liewensraim opmierksam gemaach a

sensibiliséiert ginn.

Wért matmaachen?

Mellt all Ar Beobachtunge wou a wéini
Dir en Hues gesinn hutt! Dir kénnt dat op
zwou Aart a Weise maachen:

0

Mat Arem Smartphone via
d'App iNaturalist* ODER
iwwert den Internetsite vun
iNaturalist.lu

Biller mat der Uleedung,
wéi Dir Ar Beobachtung
iwwert d’App oder den Inter-
net Site vun iNaturalist.lu
melle kénnt, fannt Dir hei:

www.meco.lu/de/blog/document-
center/aktioun-hues-maacht-mat/

o

ODER andeem Dir eng E-mail mat de
geneeén Donnéeé vun Arer Beobach-
tung (Plaz mat Koordinaten, Datum) op
natur@oeko.lu maacht oder beim Gréngen
Telefon urufft: 439030-1, dann droe mir et
fir lech an.

Ar Observatioune ginn analyséiert an droen
dozou bai eng Bestandsopnam vun den
Huesen zu Létzebuerg ze maachen.

VERFOLLEGT DE PROJET!

Iwwert den iNaturalist-Projet-Site ,Aktioun
Hues” kénnt Dir live verfollegen, wou
d'Huesen am Kader vun der Aktioun
iwwerall gemellt ginn. Dir fannt awer och
reegelméisseg News an Auswdertungen
zum Projet am Kéisecker-Info (der
Memberzditschreft ~ vum  Mouvement
Ecologique) an op der Homepage www.
meco.lu an naturelo.meco.lu.

OPGEPASST!

Den Hues ass e weéllt, frailafend
Déier, dat duerch d‘Naturschutz-
gesetz geschuitzt ass. Dofir w.e.g. keen
Déier upaken, afanken oder onnéideg
hetzen (z.B. wann Dir eng Foto

maacht).

Wann Dir sollt e blesséierten Hues
fannen, mellt lech am Beschte bei
der Opfangstatioun fir Wélldéieren
(Diddeleng) oder eng vun hiren Drop-
off Plazen.

* iNaturalist ass e Citizen-science Projet an en online Netzwierk vun Naturalisten, interesséierte Leit aus dem Grand Public a Biologen, dat um Konzept vum
crowd-sourcing vun Donnéen zu der weltwaiter Biodiversitéit baséiert. Sait 2021 ass den natur musée zu Letzebuerg offizielle Partner vum weltwaiten
iNaturalist Netzwirk, mam iNaturalist.LU Fotograféiert Planzen- an Déierenaarte ginn duerch eng Software automatesch erkannt, an dés Identifikatioune
ginn dono awer och vun der iNaturalist-Community validéiert. Wann Ar Observatioun bestategt gouf, gétt se iwwer GBIF (Global ty Information Facility) an

der offizieller Datebank vum Naturmusée ofgespaichert!



ZESUMME MEI STAARK
MEMBER GI BEIM
MOUVEMENT ECOLOGIQUE

Ich/wir méchte(n) Mitglied werden (enthalt das Kéisécker-Info)

O Einzelmitglied
Mindestbeitrag 50 € (Jugendliche unter 18 Jahren, Studenten, Arbeitslose 20 €)

O Haushaltsmitgliedschaft ab 2 Personenhaushalt
Mindestbeitrag 75 €

Name / Vorname Nationalitat*

Beruf Geburtsjahr / /
Unterschrift

Name / Vorname Nationalitat®

Beruf Geburtsjahr / /
Unterschrift

Name / Vorname Nationalitat®

Beruf Geburtsjahr / /
Unterschrift

StralBe + Nr

Plz + Ortschaft

Email Tel

O ich mochte die Publikationen des Mouvement Ecologique in gedruckter Form erhalten
O ich mochte keine Publikationen per Post, sondern konsultiere ggf. die Webseite

O ich abonniere mich auf die regelméssige elektronische newsletter
(vergessen Sie bitte nicht Ihre email adresse anzugeben)

Ich méchte aktiv mitarbeiten: [0 Regionale

O Interessegebiet

Einzugsermachtigung (im Falle eines Dauerauftrages):
Ich gebe dem Mouvement Ecologique die Vollmacht Gber folgenden Dauerauftrag:

bei meiner Bank IBAN

monatlicher Dauerauftrag [4,17€ [O6,25€ O750€ O10€o0der O €
jahrlicher Dauerauftrag O50€ O75€o0der O €

Datum / / Unterschrift

Mouvement Ecologique 6, rue Vauban L-2663 Luxembourg Tel. 43 90 30-1 www.meco.lu

* MuB gemaR dem Gesetz von 1928 betreffend Vereinigungen ohne Gewinnzweck nachgefragt werden
Doit étre indiquée, conformément a la loi de 1928 concernant les asbl



